                                                  ქალთა მსოფლიო ფორუმი

მიმოხილვა:
2019 წლის 5-6 ივლისს, ზღვისპირა ქალაქი ბათუმი სტომატოლოგ ქალთა საერთაშორისო ფორუმს უმასპინძლებს. ფორუმი სასტუმრო "შერატონში" ჩატარდება.
ფორუმი ქალთა ეკონომიკური გაძლიერების, ქალთა დეკლარირებული უფლებების რეალიზების, ქალთა ჯანმრთელობის საკითხებს მიეძღვნება.
არსებული გენდერული სტერეოტიპები გავლენას ახდენს ქალთა პოლიტიკურ და ეკონომიკურ სიძლიერეზე. პროფესიების, სპეციალობების არჩევა, დასაქმება, სამუშაო ადგილის ძიება, სწავლის პროცესი, ანაზღაურება - ეს ის საკითხებია, სადაც გენდერული სტერეოტიპების მავნე შედეგები თავს ყველაზე ნათლად იჩენს.
დღესდღეობით, მსოფლიოს მასშტაბით არაერთი ემანსიპირებული ქალია - წარმატებული კარიერასა და პირად ცხოვრებაში, სამეცნიერო და აკადემიურ სივრცეში. ეს წარმატება, ხშირ შემთხვევაში, უამრავი ბარიერის, დაბრკოლების, სირთულის, ტკივილის, წინააღმდეგობის გადალახვის ხარჯზე იქნა მიღწეული. ამ ადამიანებს დღეს FDI – ს ტრიბუნაზეც ვხედავთ. თითოეული ეს ქალი შეიძლება როლური მოდელი იყოს ბევრი ჩვენგანისთვის - მათი გამოცდილების გაზიარებამ შეიძლება მთლიანად შეცვალოს ბევრი ადამიანის ცხოვრება.

ფორმატი
ფორუმის ფორმატი ნახევრად აკადემიურია. სამეცნიერო ნაწილი ქალთა ჯანმრთელობის საკითხებს მოიცავს. სექციური მუშაობა წარიმართება ქალთა უფლებების და მომავლის პერსპექტივების, სტომატოლოგების როლზე გლობალური ავადობის, ქალთა ჯანმრთელობისა და გაძლიერების საკითხებზე.
ჩვენ, სტომატოლოგებს, შეგვიძლია ვიყოთ მაგალითი და მივცეთ ბიძგი ექიმ ქალთა მსოფლიო ორგანიზაციებს, ნაციონალურ და საერთაშორისო ასოციაციებს, კიდევ უფრო ხმამაღლა ისაუბრონ პრობლემებზე, ბარიერებზე, სტერეოტიპებზე და მომავლის პერსპექტივებზე.


მიზანი:
სახალხო დამცველის სპეციალური ანგარიში მოწმობს, რომ ქალთა უფლებრივი მდგომარეობისა და გენდერული თანასწორობის მიმართულებით ქვეყანაში კვლავ მძიმე მდგომარეობაა. მძიმე მდგომარეობაა მეზობელ ქვეყნებშიც. მრავალი წინ გადადგმული ნაბიჯის მიუხედავად, კვლავ რჩება გამოწვევები, რომლებიც განსაკუთრებულ ყურადღებას და ძალისხმევას საჭიროებს. 
ფორუმის მიზანია ერთიანი სამოქმედო გეგმის შემუშავება. საქართველო, როგორც კულტურათა გზაგასაყარი და, ამ შემთხვევაში - ინიციატორი, იღებს ვალდებულებას, მონიტორინგი გაუწიოს პროექტის მიმდინარეობას როგორც სტომატოლოგთა მსოფლიო ფედერაციის (FDI) ევროპის რეგიონალური ორგანიზაციის წევრ, ისე აზიის სახელმწიფოებში არსებული ნაციონალური ასოციაციების მუშაობას.
სამოქმედო გეგმა უნდა მოიცავდეს გაიდლაინების შემუშავების და იმპლემენტაციის ორგანიზების საკითხებს შემდეგი მიმართულებებით:
· ქალთა ჯანმრთელობა.
·  პირის ღრუს ჯანმრთელობა და ჰორმონული ცვლილებები
· პირის ღრუს ჯანმრთლობა და სომატური დაავადებები
· ქალთა ჯანმრთელობა დასაქმების ადგილას - უფლებრივი მდგომარეობა და შრომითი უფლებები
· ქალთა მონაწილეობა გადაწყვეტილების მიღების პროცესში, ეკონომიკური აქტივობა
· რეპროდუქციული და სქესობრივი ჯანმრთელობა 
· ოჯახის დაგეგმვასთან დაკავშირებული გამოწვევები და აბორტები - სტომატოლოგიური განათლება, სამუშაო განაკვეთი, სტიგმა და სტერეოტიპები
· ბავშვთა მიმართ ძალადობა და უგულებელყოფა, ოჯახური ძალადობა, ქალთა მიმართ ძალადობა - სტომატოლოგის როლი და პასუხისმგებლობა

ორგანიზატორები:
· საქართველოს სტომატოლოგთა ასოციაცია
· სტომატოლოგთა მსოფლიო ფედერაციის (FDI)  ქალთა საერთაშორისო ორგანიზაცია (WDW)
· საქართველოს შრომის, ჯანმრთლობის და სოციალური დაცვის სამინისტრო (თუ სამინისტროს სურვილი იქნება)
კონტაქტი: 
ტელ: 995 0322 309 711

